
IL-KELMA LI TPOGGINA F’POSTNA

Fit-Tieni Qari li ghadna kif smajna (2 Tim 4:1-8), San Pawl qalilna biex noqoghdu attenti
biex meta nisimghu I-Kelma ta’ Alla, nahsbu u nirriflettu fugha. Nogoghdu attenti biex ma
mmorrux wara l-hrejjef. U jkompli jghidlu San Pawl lil Timotju li geghdin nghixu fi Zmien
fejn in-nies aktar kuntenti bil-hrejjef milli bil-Kelma ta’ Alla.

Jiena nahseb illi dak iz-zmien ghadu m’ghaddiex! Nahseb illi, bhal fi Zmien 1-Isqof Timotju,
illum ukoll ahna nkunu aktar kuntenti nisimghu l-hrejjef milli I-Kelma ta’ Alla. Dan ghaliex,
aktar milli nagrawha, il-Kelma ta’ Alla tagrana hi. Ahna meta naqrawha 1-Kelma, tkun qged
tagrana, tkun ged taghmel bil-mod il-mod X-ray ta’ dak li jkun ghaddej mill-mohh u mill-
galb taghna. U dan hu s-sabih tal-Kelma ta’ Alla: hi tagrana, mhux biex tikkundannana, imma
biex naghrfu li lilna Alla jhobbna anki jekk ahna midinbin, biex tikkonvinc¢ina li ahna
midinbin mahbubin u mahfurin.

Dan hu li m’gharafx Erodi! Kieku kellna nagraw bic¢ca zghira gabel il-Vangelu li ghadna kif
smajna minn San Mark (6:17-29), konna nsibu lil Erodi mhawwad, ghaliex kellmuh dwar
Ges, li kien gieghed jaghmel il-mirakli, u Erodi gieh f’mohhu mill-ewwel: “Dak Gwanni I-
Battista, 1i jien gtajtlu rasu, gam mill-imwiet” (v. 14-16). U hawn diga 1-Kelma ta’ Alla
tghidilna hafna: il-hazin u d-dnub li naghmlu jibga’ jigri warajna. Dan li gralu Erodi: induna
li kien ghamel zball meta qatel lil Gwanni I-Battista, u kif sema’ b’Gesu, li kien jaghmel il-
mirakli u jipprietka, mohhu mar fi Gwanni. Id-dnub ma jorqodx, ahna hekk nghidu. U Erodi
mill-ewwel gieh f’rasu li Gwanni 1-Battista qam mill-mewt.

Hekk jibda dan ir-rakkont li ghadna kif smajna. U din diga tghidilna hafna fuq il-hajja taghna.
Allura jekk ahna nizbaljaw u jekk ahna ghamilna 1-hazin, ghamilna dnub bhalma ghamel
Erodi — forsi ma qtilna lil hadd bis-sikkina, imma jista’ jkun li gtilna lil xi hadd bi Isienna, bl-
azzjonijiet taghna, u forsi mhux darba u tnejn tigri — allura issa x’se naghmlu? Nistghu
naghmlu bhalma ghamel Pietru — ghax Pietru wkoll ittradixxa lil Gest —, naghrfu l-izball li
ghamilna u mmorru quddiem il-Mulej nitolbuh ihenn ghalina; jew naghmlu bhalma ghamel
Erodi: dan ipprova jghatti u jerga’ jghatti dak li ghamel u jikkonvinc¢i lilu nnifsu li ma
zbaljax. Tohrog il-figura dghajfa ta’ dan il-mexxej, li nafu dwaru mhux biss mill-Vangelu,
imma wkoll mill-ktieb tal-istoriku Guzeppi Flavju. Dan Frodi Antipa, wiehed mit-tfal ta’
Erodi 1-Kbir, kien bniedem dghajjef u fragli, bniedem idur ma’ kull rih. Kien ezatt dak li ma
kienx il-Battista ghal Gesli, mhux qasba li tixxejjer mar-rih. “Xi hrigtu taraw fid-dezert”,
stagsa Gesu dwar il-Battista, “qasba tixxejjer mar-rih?” (Mt 11:7). Imma dan Erodi kien
gasba tixxejjer mar-rih.

X’jigifieri meta nghidu bniedem minghajr prin¢ipju, minghajr konvinzjonijiet, bniedem li
jdur ma’ kull rih? Jigifieri bniedem li jhalli 1-emozzjoni u s-sentiment tal-mument imexxuh.
Jaghmel kif ihossu dak il-hin. Jaghmel dak li jidhirlu li jagbillu dak il-hin. Ma jharisx fil-
boghod, m’ghandux princ¢ipji. Ma rriflettiex fuq hajtu, illi kull darba li agixxa skont I-
emozzjoni tal-mument, wara seta’ gara li ddispjacieh. Qatt ma rrifletta fuq dan, jew anki jekk
irrifletta, ma kienx kapaci jghid: ‘Ahjar ma nimxix mal-emozzjoni tal-mument, ma’ dak li
nhoss li ghandi naghmel issa’.



X’kienu l-iktar emozzjonijiet gawwijin li kellu Erodi skont il-Vangelu li ghadna kif smajna?

L-ewwel wahda kienet li, miskin, kien ihalli jigri bih dan il-bzonn kbir ta’ affettivita, jigifieri
li jkun mahbub minn xi hadd, minn mara, tant li sar skjav ta’ din il-mara, ilsir ta’ din I-
emozzjoni. I1-Vangelu kollu jurihulna dan. Mhux biss iggieled ma’ huh Filippu fugha. Mhux
biss kien jismaghha tgerger il-hin kollu, bil-mibeghda li kienet nibbtet gewwa fiha ghal
Gwanni, imma sahansitra wasal biex qatel il-vuci, qatel bniedem, qgatel ragel illi 1-Vangelu
jghidilna li minkejja li kien iniggzu, kien jiehu gost jisimghu u ghalih kien bniedem gaddis
(ara Mk 6:20). Sar ilsir tal-bzonn tieghu li jkun mahbub.

Issa ahna ghidna li I-Kelma ta’ Alla taqrana. U jien nistagsi: Liema kompromessi naghmlu fil-
hajja taghna biex noghgbu lil xi hadd? Liema azzjonijiet li ahna m’ahniex konvinti minnhom,
li ahna ma rriduhomx, li nafu li huma hziena, nibqghu naghmluhom biex naghlqu halq xi
hadd, ghax nibzghu li nitilfu 1-hbiberija jew l-imhabba tieghu?

[I-Kelma ta’ Alla tagrana biex taghmilna hielsa u tkompli ddawwalna. Sakemm mohhu kien
ghadu hemm Erodi, ghalkemm kien ilsir, anki ta’ din il-mara, hu kien b’xi mod jew iehor
kapaci jghix f’din l-ambigwita: minn naha jhobb lil Gwanni 1-Battista u ma jridx jeqirdu, u
min-naha l-ohra — ghax ihobb u ma jridx jitlef lil din il-mara — jissaporti t-tgergir taghha, ir-
rabja taghha kontra Gwanni 1-Battista. Sakemm kellu mohhu lucidu, kien kapaci jzomm
f’sitwazzjoni ta’ ambigwita, sieq naha u sieq ohra. Imma gie l-mument li ma bagax luc¢idu.
Gie l-mument li, bejn il-mistednin, bejn is-sakra tal-inbid, bejn l-ec¢itament illi geghlitu jhoss
dik it-tfajla hi u tizfen, ma baqax jirraguna.

U hawnhekk il-Kelma ta’ Alla terga’ ddawwalna. Liema huma dawk il-mumenti f’hajjitna
fejn ahna nohorgu mis-sensi taghna, ma nibgghux f’kontroll tal-persuna taghna, u naghmlu
ghazliet u decizjonijiet li jibqa’ jiddispjacina ghalihom hajjitna kollha?

Ahna nafu nghixu kollha kemm ahna f’dinja. Din 1-ikla li ghamel Erodi kienet biex ji¢celebra
gheluq sninu. U proprju f’din l-ikla li fiha qed ji¢celebra 1-hajja, jeqred il-hajja ta’ Gwanni -
Battista. Ara x’ kontradizzjoni! L-ikel, sa minn meta konna zghar f’guf ommna u kif hrigna
minnu, kien iservi ghal zewg ragunijiet: biex niehdu l-hajja u biex nidhlu f’relazzjoni ma’
xulxin — it-tarbija ma’ ommha jew ma’ min jisqiha u jitmaghha. Din l-ikla, li bhal kull ikla
denja ta’ dan l-isem ghandha sservi biex taghti I-hajja, issa hadet tifsira totalment differenti:
ma baqgghetx celebrazzjoni tal-hajja u tal-komunjoni, kif suppost tkun kull ikla.

[z-7zewg tifsiriet fundamentali ta’ kull ikla li naghmlu huma I-hajja u 1-komunjoni. Illum dan
is-sens geghdin nitilfuh, ghax spiccajna kulhadd jiekol wahdu. Kulhadd jew hafna jieklu
wehidhom. Saret ukoll inqas umana: hajja li tixbah iktar il-hajja tal-magni. Tajtha z-Zejt biex
tkompli miexja, il-batterija biex il-karozza tibga’ miexja, biex il-mobile jibga’ jahdem.

Imbaghad bilfors li f’¢erti mumenti ta’ hajjitna tigri 1-estremita. Kemm ikliet ta’ festi, flok li
jkunu celebrazzjoni tal-hajja u tal-komunjoni, jispi¢caw bhall-ikla 1i ghamel Erodi u li fiha
gatel lil Gwanni l-Battista! Kemm nisma’ jien b’celebrazzjonijiet, anki tas-sagramenti —
maghmudija, Zwieg, tqarbina, grizma — li jrid ikun hemm it-‘trab’ fihom ukoll, ghax inkella
ma jafux jifirhu, inkella mhux sew, inkella dak li jkun ma jkunx kuntent u eccitat bizzejjed! U
l-ikla, flok li sservi bhala ¢elebrazzjoni tal-hajja u tal-komunjoni, isservi ghall-egoizmu, biex
jien inkun kuntent mhux l-ohrajn, biex jien inkun sew. Dan hu egoizmu fittizju, falz, ghax
ikun gieghed jeqridni bil-mod il-mod, minghajr ma ninduna. Ahna wkoll ghandna I-bzonnijiet



taghna, u jekk ma noqoghdux attenti dawn il-bzonnijiet taghna jigru bina. U meta nitilfu ftit
il-kontroll, meta ghal xi raguni jew ohra ma nibqghux nirragunaw ghalkollox, naghmlu
decizjonijiet jew ghazliet li mbaghad jibga’ jiddispja¢ina minnhom, jibgghu jfixkluna u forsi
jibgghu jigru warajna ghal hafna snin minn hajjitna, biex ma nghidx ghal hajjitna kollha.
Kultant ukoll jehduhielna 1-hajja taghna! Ghax jekk tifel ta’ 16 jew 17-il sena diga dara li
mhux kapaci jifrah u jkun kuntent minghajr droga, allura se jispi¢¢a biex id-droga stess, li
jkun beda juzaha biex taghmlu kuntent, tkun il-mingel, il-mannara, il-kundanna li teqridlu
hajtu. U dan mhux biss fil-mument tal-mewt — anki dak — imma ghall-bqija tal-hajja kollha
kemm hi. U l-ikla, il-festa li suppost isservi bhala c¢elebrazzjoni tal-hajja u tal-komunjoni,
minflok isservi biex tkun celebrazzjoni tal-gerda.

Allura fejn hu l-qofol ta’ dan kollu? Gwanni 1-Battista x’kellu specjali? X’ghandna bzonn
infittxu ahna fil-hajja taghna? Dak li ma kellux Erodi! Fl-Ewwel Qari, Alla lill-profeta
Geremija jghidlu: ‘Naghmel minnek fortizza qawwija, kolonna tal-hadid, hajt tal-bronz...
jekk inti tisma’ I-Kelma tieghi u xxandarha. Ha naghtik il-Kelma tieghi fuq ilsienek biex
tghixha u xxandarha. Tkun hajt tal-bronz, kolonna tal-hadid, sur gawwi li hadd ma jilhqgek, li
hadd ma jkissrek’ (ara Ger 1:17-19). Dak li kellu Gwanni 1-Battista, u dak li ma kellux Erodi;
dak li geghdin nitilfu ahna llum: il-Kelma ta’ Alla li tpoggina f’postna, li tarana, li tipponta
subghajha lejna u tghidilna li ahna geghdin nizbaljaw. Imma fl-istess waqt din il-Kelma
taghtina l-qawwa biex ninbidlu u nikkonvertu, bil-mahfra li jaghtina Alla, bl-imhabba b’xejn
li biha jhobbna Alla u jaghtina I-kuragg biex naghmlu pass ’il quddiem biex ma nkunux
skjavi.

Ma nafx min kien l-iktar liberu: jekk hux Gwanni 1-Battista, li kien kapaci jaghti anki rasu
ghall-konvinzjonijiet tieghu, jew Erodi, li kien is-sid ta’ parti kbira mill-pajjiz! Min kien I-
iktar liberu f’qalbu: Gwanni 1-Battista, li ma kellux x’jilbes, ma kellux x’jiekol, jew Erodi, li
kien gieghed jaghmel dik il-festa kbira? U allura min kien l-iktar kuntent? Ghax il-bniedem
liberu hu I-bniedem kuntent. Ara ghandhiex ragun il-Kelma ta’ Alla!

Ejjew nitolbu lill-Mulej bl-intercessjoni ta’ Gwanni biex, kif il-Kelma ta’ Alla li kienet tahraq
gewwa fih, hu xandarha, wassalha, ghexha b’kull mod, u sahansitra kien kapaci jmut ghaliha,
ahna naghrfu s-sbuhija, il-kobor u d-dawl li taghtina l-istess Kelma f’hajjitna, in-nifs gdid tal-
Ispirtu ta’ Alla li titfa’ fina, ha tghinna verament nghixu umanament bhala bnedmin kuntenti u
fil-paci tassew.



